
				এই পাতাটির মুদ্রণ সংশোধন করা প্রয়োজন। 
冷8 স্বামীজীর বাণী ও রচনা
ঝড়-বাদলের মধ্য দিয়েও শেষটা এডেনে পৌছে গেলুম। কলম্বো থেকে যত এগুনো যায়, ততই ঝড় বাড়ে, ততই আকাশ পুকুর, ততই বৃষ্টি, ততই বাতাসের জোর, ততই ঢেউ ; সে বাতাস, সে ঢেউ ঠেলে কি জাহাজ চলে ? জাহাজের গতি আদেক হয়ে গেল—সকোত্রা দ্বীপের কাছাকাছি গিয়ে বেজায় বাড়লো। কাপেন বললেন, ‘এইখানটা মনস্থনের কেন্দ্ৰ ; এইটা পেরুতে পারলেই ক্রমে ঠাণ্ড সমূদ্র । তাই হ’ল। ঐ দুঃস্বপ্নও কাটলো ।
৮ই সন্ধ্যাকালে এডেন। কাউকে নামতে দেবে না, কালা-গোরা মানে না । কোন জিনিস ওঠাতে দেবে না, দেখবার জিনিসও বড় নেই । কেবল ধুধু বালি, রাজপুতানার ভাব-বৃক্ষহীন তৃণহীন পাহাড় ৭ পাহাড়ের ভেতরে ভেতরে কেল্লা ; ওপরে পণ্টনের ব্যারাক। সামনে অর্ধচন্দ্রাকৃতি হোটেল ; অণর দোকান গুলি জাহাজ থেকে দেখা যাচ্চে । অনেকগুলি জাহাজ দাড়িয়ে । একখানি ইংরেজী যুদ্ধ জাহাজ, একখানি জার্মান এল ; বাকীগুলি মালের বা যাত্রীর জাহাজ। গেল বারে এডেন দেখা আছে। পাহাড়ের পেছনে দিশি পণ্টনের ছাউনি, বাজার । সেখান থেকে মাইল কতক গিয়ে পাহাড়ের গায় বড় বড় গহবর তৈয়ারি করা, তাতে বৃষ্টির জল জমে। পূর্বে ঐ জলই ছিল ভরসা। এখন যন্ত্রযোগে সমুদ্র জল বাষ্প ক’রে আবার জমিয়ে, পরিস্কার জল হচ্চে ; তা কিন্তু মাগগি । এডেন ভারতবর্ষেরই একটি শহর যেন—দিশি ফৌজ, দিশি লোক অনেক। পারসী দোকানদার, সিন্ধি ব্যাপারী অনেক । এ এডেন বড় প্রাচীন স্থান—রোমান বাদশ কনস্টান্সিউস ( Constantius ) এখানে এক দল পাত্রী পাঠিয়ে ক্রিশান ধর্ম প্রচার করান। পরে আরবেরা সে ক্রিশচানদের মেরে ফেলে। তাতে রোমি সুলতান প্রাচীন ক্রিশান হাবসি দেশের বাদশাকে তাদের সাজা দিতে অতুরোধ করেন । হাবসি-রাজ ফৌজ পাঠিয়ে এডেনের আরবদের খুব সাজা দেন। পরে এডেন ইরানের সামানিডি বাদশাদের হাতে যায়। তারাই নাকি প্রথমে জলের জন্য ঐ সকল গহবর খোদান । তারপর মুসলমান ধর্মের অভু্যদয়ের পর এডেন আরবদের হাতে যায়। কতক কাল পরে পোতুগিজ সেনাপতি ঐ স্থান দখলের বৃথা উদ্যম করেন। পরে তুরস্কের স্বলতান ঐ স্থানকে—পোতুগিজদের ভারত মহাসাগর হ’তে তাড়াবার জন্তে-দরিয়াই জঙ্গের জাহাজের বন্দর করেন।

